
QENDRA PËR ARSIM E KOSOVËS (KEC)
NË PARTNERITET ME QENDRA PËR POLITIKA ARSIMORE
 QENDRA PËR NISMA ARSIMORE “STEP BY STEP” DHE QENDRA MAQEDONASE PËR EDUKIM QYTETAR

SHPALL
THIRRJEN PËR APLIKIM PËR SHKOLLAT E MESME TË LARTA PUBLIKE PËR PJESËMARRJE NË PROJEKTIN
“INICIATIVA PËR ZHVILLIMIN E LIDERËVE TË RINJ TË BALLKANIT PERËNDIMOR” (BELI)

Qendra për Arsim e Kosovës (KEC) është duke zbatuar projektin rajonal “Iniciativa për Zhvillimin e Liderëve të Rinj të Ballkanit Perëndimor” (BELI), i koordinuar nga Qendra për Politika Arsimore (Serbi), në partneritet me organizata nga Bosnja dhe Hercegovina dhe Maqedonia e Veriut. Projekti financohet në kuadër të programit Erasmus+ Ndërtimi i Kapaciteteve në fushën e Rinisë dhe do të zgjasë deri në nëntor 2027.
BELI synon të fuqizojë pjesëmarrjen e të rinjve në proceset vendimmarrëse, të forcojë rolin e Këshillave të Nxënësve dhe të nxisë zhvillimin e kulturës demokratike në shkolla dhe komunitete lokale. Këshillat e Nxënësve janë mekanizmi i parë formal në sistemin arsimor që mundëson përfshirjen e të rinjve në procese demokratike gjatë arsimit të tyre.
Projekti ka për qëllim të forcojë Këshillat e Nxënësve dhe të fuqizojë të rinjtë që të angazhohen aktivisht në fushat e të drejtave të njeriut dhe demokracisë. 
Tetë shkolla të mesme të larta në Kosovë do të përzgjidhen për pjesëmarrje në projekt, si pjesë e një totali prej 24 shkollash të mesme në rajon, duke përfshirë drejtpërdrejt 200 nxënës nga Kosova.
Shkollat dhe Këshillat e Nxënësve të përzgjedhura përmes kësaj thirrjeje do të përfitojnë mbështetje gjithëpërfshirëse, duke përfshirë:
· një program ndërtimi kapacitetesh dhe mbështetje mentorimi;
· një grant prej 700 € për shkollë në formë mbështetjeje përmes blerjes direkte të mallrave dhe shërbimeve të nevojshme për zbatimin e një iniciative brenda shkollës.

Përveç nxënësve dhe Këshillave të Nxënësve, personeli arsimor në shkolla do të mbështesë zbatimin e aktiviteteve, ndërsa aktorët lokalë relevantë mund të përfshihen në nisma të caktuara në nivel shkolle dhe/ose komuniteti.
Projekti BELI do t’u mundësojë pjesëmarrësve të forcojnë kompetencat e tyre në pjesëmarrjen demokratike, avokimin dhe mbrojtjen e të drejtave të njeriut, duke kontribuar kështu në kohezionin social dhe uljen e diskriminimit.

Aktivitetet Kryesore të Projektit
	Aktiviteti
	Zbatimi
	Afati kohor

	Takim hyrës me përfaqësuesit e tetë shkollave të përzgjedhura dhe anëtarët e Këshillave të nxënësve
	Një takim në secilën nga 8 shkollat
	Maj – Qershor 2026

	Zbatimi i një programi për ngritjen e kapaciteteve për anëtarët e Këshillit të Nxënësve
	
8 sesione trajnimi (4 me prezencë fizike dhe 4 online)

	Shtator – Dhjetor 2026

	Mbështetje mentorimi për Këshillat e Nxënësve
	Mbështetje e vazhdueshme
	Janar – Maj 2027

	Planifikimi dhe zbatimi i një iniciative në secilën nga tetë shkollat e përzgjedhura në Kosovë
	Aktivitete të vazhdueshme
	Janar – Maj 2027

	Organizimi i dy ngjarjeve të Rrjetit Rajonal të Liderëve të Rinj
	Në secilin takim: 5 pjesëmarrës nga secila shkollë (4 nxënës + 1 mësimdhënës)
	Dhjetor 2026, Qershor 2027 

	Hartimi i rekomandimeve që synojnë forcimin e pjesëmarrjes së të rinjve në nivel lokal dhe rajonal
	Dokumentimi i iniciativës së shkollës për t’u përfshirë në një broshurë me veprimet e parlamenteve/këshillave të nxënësve
	Maj – Qershor 2027

	Organizimi i konferencës përmbyllëse 
	5 pjesëmarrës nga secila shkollë (4 nxënës + 1 mësimdhënës)
	Nëntor 2027




Kush mund të aplikojë?
Të gjitha shkollat e mesme të larta publike në Kosovë kanë të drejtë të aplikojnë. Gjithsej tetë (8) shkolla të mesme të larta do të përzgjidhen për të marrë pjesë në projekt.






Dokumentacioni i Aplikimit
Shkollat mund të aplikojnë duke plotësuar dhe dërguar formularin të cilin mund ta gjeni në thirrjen në ueb-faqe.
Ju lutemi vini re se pas përzgjedhjes, shkollave të listës së ngushtë do t’u kërkohet të dërgojnë dokumentet e mëposhtme:
1) Vendimin e Këshillit të Nxënësve që mbështet aplikimin e shkollës;
2) Vendimin e Këshillit Drejtues të Shkollës që mbështet aplikimin e shkollës.
Mosdorëzimi i këtyre dokumenteve do të rezultojë në refuzimin e aplikimit.

Udhëzime për Aplikim
Thirrja për aplikime është e hapur nga 24.03.2026 deri më 24.04.2026, në orën 17.00.
Shkollat mund të paraqesin vetëm një aplikim.
Për t’i bërë të qasshme informacionet mbi procesin e aplikimit dhe për t’u dhënë mundësi të gjitha shkollave të interesuara të parashtrojnë pyetje dhe të marrin udhëzime se si të aplikojnë, do të organizohet një sesion informues në gjuhën shqipe.
Sesioni informues online për shkollat e interesuara do të mbahet më 2 prill 2026, në ora 11.00. Për të marrë pjesë në sesionin informues online, ju lutemi regjistrohuni duke plotësuar të dhënat e kërkuara në formularin e shpallur në thirrje. Të gjitha shkollat e regjistruara më së voni deri më 1 prill 2026 do të pranojnë një email me detajet për t’u bashkuar në sesion përmes platformës Google Meet.
[bookmark: _heading=h.m68l29z2asyn]
Aplikimet duhet të dërgohen në adresën elektronike gbrajshori@kec-ks.org deri më 24.04.2026. Të gjitha aplikimet duhet të jenë të nënshkruara dhe të vulosura nga drejtori i shkollës.
Përzgjedhja e shkollave
Shkollat do të konsiderohen për përzgjedhje bazuar në kushtet e mëposhtme:
· Shkolla e ka Këshillin e Nxënësve të themeluar, me dëshmi për aktivitete të rregullta dhe përfshirje të nxënësve në jetën shkollore.
· Shkolla demonstron motivim për të forcuar pjesëmarrjen e të rinjve në proceset e vendimmarrjes, duke përfshirë:
· gatishmërinë e nxënësve për të marrë pjesë aktivisht në programin e ngritjes së kapaciteteve dhe për të zbatuar iniciativa në shkollë;
· gatishmërinë e stafit të shkollës për të ofruar mentorim dhe mbështetje për Këshillin e Nxënësve;
· gatishmërinë e shkollës për të marrë pjesë në aktivitetet e monitorimit dhe vlerësimit të projektit.
· Këshilli i Nxënësve demonstron përfshirje dhe pjesëmarrje të nxënësve nga grupet e cenueshme dhe të margjinalizuara, duke siguruar përfaqësim të larmishëm.
· Shkolla ka përvojë të mëparshme në zbatimin e projekteve ose aktiviteteve që lidhen me demokracinë, të drejtat e njeriut, edukimin qytetar ose pjesëmarrjen e të rinjve.
· Shkolla demonstron bashkëpunim dhe partneritet me aktorët lokalë (si organizatat e shoqërisë civile, komunën, grupet e të rinjve ose aktorë të komunitetit) në zbatimin e iniciativave të udhëhequra nga të rinjtë.

Pas përfundimit të afatit të aplikimit, Komisioni përzgjedhës i përbërë nga përfaqësues të organizatave partnere do të vlerësojnë aplikimet dhe përzgjedhin shkollat.
Lista e tetë shkollave të suksesshme do të publikohet me 7 maj 2026 në faqen zyrtare dhe rrjetet sociale të Qendra për Arsim e Kosovës – KEC. 

Aktivitetet e projektit në shkollat e përzgjedhura pritet të fillojnë në periudhën maj-qershor 2026.

